Na osnovu ¢lana 38 Zakona o drzavnoj upravi ("Sluzbeni list RCG", broj 38/03) a u vezi ¢lana 42
stav 31 106 stav 1 Zakona o veterinarstvu ("'Sluzbeni list RCG", broj 11/04), Ministarsvo poljoprivrede,
Sumarstva i vodoprivrede donijelo je

Pravilnik 0 monitoringu rezidua u Zivotinjama,
namirnicama zivotinjskog porijekla 1 hrani za
Zivotinje

Pravilnik je objavijen u "Sluzbenom listu RCG", br. 46/2006
od 21.7.2006. godine.

SADRZAJ PRAVILNIKA
Clan 1

Ovim pravilnikom utvrduju se mjere sistematske kontrole farmakoloski aktivnih supstanci ili njihovih
metabolita kao 1 ostataka drugih supstanci u zivotinjama, namirnicama zivotinjskog porijekla 1 hrani za
zivotinje (u daljem tekstu: monitoringa).

Farmakoloski aktivne supstance ili njihovi metaboliti kao i ostaci drugih supstanci iz stava 1 ovog

¢lana odredene su u "Prilogu I" koji je odStampan uz ovaj pravilnik i ¢ini njegov sastavni dio.

Clan 2

Pojedini izrazi upotrijebljeni u ovom pravilniku imaju slijede¢a znacenja:

(2) "nedozvoljene supstance ili proizvodi" su supstance ili proizvodi ¢ija je upotreba na zivotinjama
zabranjena zakonom ili u skladu sa zakonom;

(b) "nedozvoljeno lijeCenje" je upotreba nedozvoljenih supstanci ili proizvoda ili upotreba
dozvoljenih supstanci ili proizvoda u druge svrhe od onih za koje su dozvoljene ili u uslovima drugacijim
od propisanih;

(c) "rezidue" su ostaci farmakoloski aktivnih supstanci ili njihovih metabolita, kao 1 ostaci drugih
supstanci koje se prenose na namirnice Zivotinjskog porijekla i koji mogu biti Stetni za zdravlje ljudi;

(d) "uzorkom" se smatra uzorak uzet od strane ovlas¢enog lica u propisanom postupku, i koji se
dostavlja na analizu;

(e) "grupa Zivotinja" je grupa zZivotinja iste vrste, iste starosne kategorije, uzgajanih na jednom
gazdinstvu ili domacinstvu, u isto vrijeme 1 pod istim uslovima drzanja;

(f) "gazdinstvo ili domadinstvo" smatra se, svaki objekat, zgrada i mjesto na kojem se Zivotinje
cuvaju, uzgajaju, drze.

PROGRAM MONITORINGA REZIDUA



Clan 3

Programom monitoringa utvrduju se rezidue u zivotinjama, namirnicama i hrani za zivotinje. Uzgoj
zivotinjai proizvodnja namirnica zivotinjskog porijekla i hrane za zivotinje sistematski se kontrolise
odnosno prati u svrhu otkrivanja rezidua utvrdenih u "Prilogu I" ovog pravilnika i to:

a) u zivotinjama, njihovim ekskretima, tjelesnim te¢nostima i tkivima;
b) u namirnicama zivotinjskog porijekla;

¢) hrani za zivotinje 1 vodi za napajanje zivotinja.
Clan 4

Supstance 1 grupe rezidua iz "Priloga I" ovog pravilnika ispituju se prema vrstama Zivotinja u skladu sa
"Prilogom II" koji je odStampan uz ovaj pravilnik i ¢ini njegov sastavni dio, po programu kojim se
posebno odreduju mjere za otkrivanje njihove pojave (u daljem tekstu: program) a narocito:

a) u zivim zivotinjama, vodi za napajanje Zivotinja i hrani za Zivotinje na mjestima gdje se zivotinje drze
ili uzgajaju,

b) u zivotinjama, njihovim ekskretima, tjelesnim te¢nostima, tkivima i namimicama Zzivotinjskog
porijekla.

Obim 1 ucestalost uzorkovanja odreduju se programom iz stava 1 ovog ¢lana u skladu sa "Prilogom

III" koji je odStampan uz ovaj pravilnik i ¢ini njegov sastavni dio.

Clan 5

Programom se odreduju posebni uslovi u zavisnosti od moguénosti pojave rezidua.
Program sadrzi sljedece:

a) pregled propisa kojima je regulisana upotreba supstanci iz "Priloga I", posebno pregleda odredaba
o0 njihovoj zabrani odnosno dozvoli za stavljanje u promet, distribuciji i prometu i pravila o na¢inu njihove
upotrebe;

b) strukturu organizacije organa uklju¢enih u sprovodenju Programa;
¢) listu ovlas¢enih laboratorija, sa podacima o njihovim kapacitetima za obradu i1 analizu uzoraka;
d) maksimalne nivoe rezidua koje se kontrolisu, u skladu sa ovim pravilnikom i

e) listu supstanci koje se kontroliSu, metode njihove analize, standarde za tumacenje dobijenih
rezultata a, kada su u pitanju rezidue iz "Priloga I", 1 broj uzoraka koji se uzimaju i obrazlozenje tog
broja;

f) broj uzoraka koji se uzimaju u odnosu na broj zaklanih Zivotinja svake pojedine vrste u prethodnoj
godini, u skladu sa obimom i u¢estalo$¢u uzorkovanja iz "Priloga I1I";

2) na¢in uzimanja sluzbenih uzoraka i podatke koji se navode na uzorcima;

h) mjere koje Uprava nalaze u odnosu na zivotinje i namirnice zivotinjskog porijekla u slucajevima
utvrdivanja nedozvoljenih rezidua.

Clan 6

O uzetim uzorcima vodi se evidencija i izraduje mjesecni izvjestaj u skladu sa programom. Mjesecni
izvjeStaj o uzetim uzorcima i sprovodenju Programa, ovlas¢eno lice dostavlja Veterinarskoj upravi (u
daljem tekstu: Uprava) do 10. u mjesecu za prethodni mjesec.



Clan 7

Uprava moze u slucajevima prirodnih i drugih nepogoda, sumnje na prisustvo nedozvoljenih rezidua u
Zivotinjama, namirnicama zivotinjskog porijekla i drugim slucajevima koji iziskuju hitno preduzimanje
mjera, naloziti dodatna ispitivanja.

Godisnji izvjestaj o rezultatima monitoringa Uprava, dostavlja Ministarstvu poljoprivrede, Sumarstva i
vodoprivrede do 31. marta teku¢e godine za prethodnu godinu.

OBAVEZA PRAVNIH I FIZICKIH LICA KOJA SU UKLjUCENA
U SISTEM PROIZVODN;E ZIVOTINjA I NAMIRNICA
ZIVOTINjSKOG PORIJEKLA

Clan 8

Fizicka i pravna lica u objektima za klanje, obradu i preradu namirnica Zivotinjskog porijekla mogu
koristiti samo Zivotinje:

a) za koje je vlasnik ili drzalac Zivotinje podnio uvjerenje o zdravstvenom stanju zivotinja, kojim se
potvrduje da je zivotinja zdrava,

b) za koje njihov vlasnik ili drzalac moze da garantuje da je od zadnjeg lijeCenja do stavljanja u
promet namirnica koje poticu od lije¢enih zivotinja proteklo propisano vrijeme (karenca);

¢) da zivotinje sa gazdinstva ili domacinstva i namirnice Zivotinjskog porijekla:
- ne sadrze rezidue u koli¢inama koje su ve¢e od maksimalno dozvoljenih;

- ne sadrze nedozvoljene rezidue ni u tragovima.

Clan 9

Veterinar koji obavlja lijeCenje Zivotinja na gazdinstvu ili domacinstvu duZan je da prati uslove drzanja
1 upotrebu supstanci 1 proizvoda iz "Priloga [" ovog pravilnika.

- Veterinar je duzan da biljezi u evidenciji lijeenja na gazdinstvu ili domacinstvu, datum, vrijeme, naziv
1 nacin primjene lijeka, oznaku-identifikacioni broj lijeCene Zivotinje i vrijeme propisane karence.
Vlasnik ili drzalac Zivotinje je duzan da primjenjuje propisane veterinarske lijekove samo uz odobrenje

1 pod kontrolom veterinara, i da se pridrzava uputstva proizvodaca lijekova i propisane karence.

Clan 10

Nadlezni organ ¢e:

a) u slucaju sumnje na nedozvoljeno lijeCenje Zivotinja, zatraziti od vlasnika ili drzaoca zivotinje ili
veterinara koji obavlja zdravstvenu zastitu u gazdinstvu ili domacinstvu, da da na uvid potrebnu
dokumentaciju o vrsti terapije - lijeCenja, iz Clana 9 stav 2;

b) kada se utvrdi nedozvoljeno lijecenje, ili kada se utvrdi koris¢enje nedozvoljene supstance ili
proizvoda, sprovesce ili narediti:

1) uzimanje uzoraka tjelesnih te¢nosti 1 ekskreta od nekoliko odabranih Zivotinja 1 namirnica, metodom
slu¢ajnog uzorka bez prethodne najave na gazdinstvu ili domacinstvu porijekla, drzanja ili sa mjesta
otpreme;

2) ispitivanja koja imaju za cilj pronalazenje upotrebe nedozvoljenih supstanci ili proizvoda na
gazdinstvu ili domacinstvu na kojima se zivotinje uzgajaju ukljuc¢ujuéi i ostala administrativno povezana



gazdinstva (sa tim gazdinstvom), na gazdinstvima ili domacinstvima porijekla ii sa mjesta otpreme
Zivotinja;

3) kontrolu hrane za zivotinje 1 vode za napajanje Zivotinja na gazdinstvu ili domacinstvu sa kog
zivotinje potiCu ili su otpremljene, a za Zivotinje akvakulture ispitivanje vode iz koje se love ili u kojoj se
uzgajaju;

4) druge Postupke koji su posebni u svrhu odredivanja porijekla nedozvoljenih supstanci.

¢) kada se u namirnicama Zivotinjskog porijekla, tkivima ili organima utvrde rezidue nedozvoljene ili u
koli¢inama ve¢im od maksimalno dozvoljenih koli¢ina, obavljaju se utvrdene kontrole u sprovodenju
programa monitoringa.

Clan 11

Metodologiju kontrole predvidene ovim pravilnikom nadlezni organ sprovodi bez prethodne najave, i
to:

- na mjestima proizvodnje, uskladistenja i distribucije hrane za Zivotinje;
- tokom uzgoja 1 drzanja zivotinja, 1 proizvodnje i uskladiStenja namirnica Zivotinjskog porijekla.

Vlasnik ili drzalac zivotinje ili lice koje je ovlas¢eno da raspolaze zivotinjama ili njihov predstavnik,
obavezno je da omoguci pregled prije klanja Zivotinja, a narocito da saraduje sa nadleznim organom ili
ovlas¢enim osobljem.

Clan 12

Ugovorom koji se zakljuCuje sa ovlas¢enom laboratorijom u realizaciji programa, narocito se utvrduju
medusobna prava i obaveze u pogledu:

a) realizacije monitoringa rezidua u Zivotinjama, namirnicama zivotinjskog porijekla i hrani za Zivotinje;

b) koordiniranja rada drugih ovlas¢enih laboratorija odgovornih za analitiku jedne ili grupe rezidua,
uskladivanju standarda i metode analiza za odredenu reziduu ili grupu rezidua;

¢) stru¢ne pomoci Upravi pri izradi programa;

d) povremenog organizovanja uporednih testiranja za odredenu reziduu ili grupu rezidua;
e) prosledivanja informacija dobijenih iz drugih ovlas¢enih laboratorija;

f) dostavljanja izvjestaje Upravi, najmanje jednom mjesecno.

Laboratorijska ispitivanja vrse se po metodama utvrdenim "Prilogom IV" koji je odStampan uz ovaj
pravilnik i ¢ini njegov sastavni dio.

Lista ovlas¢enih odnosno specijalistickih laboratorija (u daljem tekstu: ovlas¢ena laboratorija),
objavljuje se u "Sluzbenom listu Republike Crne Gore" krajem tekuce za narednu godinu.

Clan 13

Uzorci se uzimaju u skladu sa "Prilogom III" radi ispitivanja u ovlas¢enim laboratorijama. Blizi
postupak uzimanja uzoraka je opisan u uputstvu koji je sastavni dio ovog programa.

Clan 14

Uz pozitivne rezultate analize, ovlas¢eno lice, bez odlaganja:

a) - prikuplja sve podatke potrebne za identifikaciju Zivotinje 1 gazdinstva ili domacinstva sa kojeg
zivotinja potice ili dolazi;



b) - prikuplja sve podatke o ispitivanjima 1 rezultatima ispitivanja;

¢) - sprovodi ili nareduje sprovodenje ispitivanja na gazdinstvu ili domacinstvu porijekla ili otpreme
zivotinja, radi utvrdivanja razloga pojave rezidua;

d) - u slu¢aju nedozvoljenog lijeCenja, ispituje porijekla supstanci ili proizvoda, na mjestu proizvodnje,
rukovanja, skladistenja, prevoza, upotrebe, distribucije 1 prometa, zavisno od potrebe;

e) - sprovodi dodatna ispitivanja koja smatra potrebnim,;

f) - jasno oznacava zivotinje od kojih se uzorci uzimaju i nalaze zabranu napustanja gazdinstva ili
domacinstva u saglasnosti sa rezultatima ispitivanja.

Clan 15

Kada se utvrdi nedozvoljeno lijecenje, ovlaséeno lice:

- obezbijeduje da se Zzivotinje obuhvacene ispitivanjem u skladu sa ¢lanom 10 tacka b), ovog
pravilnika, odmah stave pod sluzbeni nadzor;

- obezbijeduje da svaka zivotinja bude jasno oznacena;

- sprovodi uzorkovanje statistiCkog reprezentativnog uzorka, na propisan nacin.

Clan 16

Kada rezultati analize pokazu prekoraCenje maksimalno dozvoljenih koli¢ina rezidua odobrenih
supstanci ili proizvoda, nadlezni organ sprovodi ili nareduje sprovodenje kontrole na gazdinstvu il
domacinstvu porijekla ili otpreme kako bi utvrdio razloge zaostajanja rezidua u koli¢inama ve¢im od
maksimalno dozvoljenih.

U skladu sa rezultatima ispitivanjaiz stava 1 ovog Clana, nadlezni organ preduzima ili nareduje
preduzimanje svih potrebnih mjera za zastitu javnog zdravlja, ukljucujuéi i zabranu stavljanja u promet za
javnu potrosnju zivotinja i namirnica Zivotinjskog porijekla sa gazdinstva ili domacinstva ili iz objekta za
klanje, obradu, preradu, prikupljanje ili skladistenje, na odredeno vrijeme.

U slucaju ponovljenog prekoracenja maksimalno dozvoljenih koli¢ina rezidua i ako vlasnik ili drzalac
zivotinja u promet stavlja zivotinje ili proizvoda¢ na trziSte stavlja namimice Zivotinjskog porijekla,
nadlezni organ mora da sprovede ili naredi sprovodenje pojacanih ispitivanja na zivotinjama,
namirnicama Zzivotinjskog porijekla sa ispitivanog gazdinstvaili domacinstvaili iz objekta za klanje,
obradu, preradu, prikupljanje ili skladistenje u razdoblju od najmanje Sest mjeseci, s tim da se namirnice
zivotinjskog porijekla ili trupovi Zivotinja zaplenjuju do dobijanja rezultata analize uzoraka.

NadleZzni organ proglasava higijenski neispravnim za javnu potroSnju svaki trup ili namimicu
zivotinjskog porijekla za koji rezultati analize pokazuju prekorac¢enje maksimalno dozvoljenih koli¢ina
ispitivanih rezidua.

Clan 17

O rezultatima ispitivanja iz ¢lana 16 ovog pravilnika ovlas¢eno lice obavjestava Upravu.

Clan 18

Radi obezbjedenja monitoringa Uprava posebno evidentira rezultate ispitivanja.

Clan 19

Ovaj pravilnik stupa na snagu osmog dana od dana objaljivanja u "Sluzbenom listu Republike Crne



Gore".
Broj: 32/05-0101-5369
Podgorica, 17. jul 2006. god.
Ministarstvo poljprivrede, Sumarstva i vodoprivrede
Ministar,

mr Milutin Simovi¢, s.r.

"Prilog 1"

GRUPA A- Supstance koje imaju anabolic¢ko dejstvo i nedozvoljene supstance
Al. Stilbeni, derivati stilbena 1 njihove soli 1 estri

A2. Antitireoidne supstance

A3. Steroidi

A4. Laktoni rezorcilne kiseline ukljucuju¢i zeranol

AS. Beta- agonisti

Ab6.

- "vu€ja stopa" (Aristolochia spp.) 1 proizvodi od iste

- hloramfenikol (Chloramphenicol)

- hloroform (Chloroform)

- hlorpromazin (Chlorpromazine)

- kolhicin (Colchicine)

- dapson (Dapsone)

- dimetridazol (Dimetridazole)

- metronidazol (Metronidazole)

- nitrofurani (Nitrofurans ukljucujuci furazolidon (Furazolidone)
- ronidazol (ronidazole)

GRUPA B - Veterinarski lijekovi i kontaminenti okoline
B1. Antibakterijske supstance ukljucujuci sulfonamide i hinoloni
B2. Drugi veterinarski lijekovi

a) Antihelmintici

b) Kokcidiostatici, ukljucujuci nitroimidazole

¢) Karbamati 1 piretroidi

d) Sedativi

e) Nesteroidni antiinflamatorni lijekovi

f) Druge farmakoloski aktivne supstance

B3. Druge supstance i kontaminenti okoline

a) Organohlora jedinjenja uklju¢ujuc¢u PCB-e

b) Organofosforna jedinjenja



¢) Hemijski elementi
d) Mikotoksini

e) Boje

f) Druge supstance

(*) Ukljucuju¢i zabranjene supstance koje se mogu upotrijebiti u veterinarske svrhe

"Prilog I1"

GRUPE SUPSTANCI KOJE TREBA ODREDIVATI U VRSTAMA
ZIVOTINjA I NAMIRNICAMA ZIVOTINjSKOG PORIJEKLA

sggfrfci Vrsta zivotinja i namirnica zivotinjskog porijekla
ore s o |2 a8 Gt i [V
Al X X X X
A2 X X
A3 X X X X
A4 X X X
AS X X X
A6 X X X X X X
Bl X X X X X X X
B2a X X X X X
B2b X X X X
B2c X X X X
B2d X
B2e X X X X
B2f
B3a X X X X X X X
B3b X X X
B3c X X X X x> X
B3d X X X X
B3e X
B3f
* kada je u pitanju divlja¢ iz slobodne prirode ispituju se samo ostaci teskih metala
"Prilog II1"

OBIM I UCESTALOST UZORKOVANjA

Ovim prilogom je propisan minimalan broj Zivotinja od kojih se uzimaju uzorci i1 minimalan broj
uzoraka namirnica zivotinjskog porijekla koji se ispituju. U svakom uzorku se moze ispitivati jedna ili vise



suptanci.
Goveda, svinje, ovce, koze i konji

1. Goveda

Najmanji broj Zivotinja koji se ispituje u jednoj godini na nalaz svih vrsta rezidua mora da bude jednak
broju od najmanje 0,4% od ukupnog broja goveda zaklanih u prethodnoj godini, 1 to:

Grupa A: 0,25% podijeljeno na sljedec¢i nacin:

- polovina uzoraka se uzima od zivih Zivotinja na gazdinstvu ili domacinstvu (izuzetno 25% uzoraka
uzetih u svrhu ispitivanja supstanci iz grupe A5 se moZze uzeti od hrane za zivotinje, vode za napajanje
Zivotinja itd);

- polovina uzoraka se uzima na klanici;

Svaka podgrupa grupe A se ispituje svake godine u obimu od najmanje 5% od ukupnog broja
uzoraka koji se uzimaju u svrhu ispitivanja supstanci iz grupe A.

Preostali broj uzoraka koji se odnosi na ispitivanje pojedinih supstanci iz grupe A rasporeduje se
prema iskustvu odnosno prema postoje¢im podacima o koris¢enju pojedinih supstanci.

Grupa B: 0,15%, 1 to:

- 30% uzoraka se ispituje na supstance iz grupe B1
- 30% uzoraka se ispituje na supstance iz grupe B2
- 10% uzoraka se ispituje na supstance iz grupe B3

Preostali broj uzoraka koji se odnosi na ispitivanje pojedinih supstanci iz grupe B odreduje se prema
iskustvu, odnosno prema postoje¢im podacima o koriS¢enju pojedinih supstanci.

2. Svinje

Najmanyji broj Zivotinja koji se svake godine ispituje na rezidue navedene u Prilogu I, mora da bude
jednak broju od najmanje 0,05% od ukupnog broja zaklanih svinja u prethodnoj godini, 1 to:

Grupa A: 0,02%

Kada se uzorkovanje sprovodi na klanici, dodatno se na mjestu gdje se zivotinje drze ili uzgajaju-
gazdinstvu ili domacinstvu, ispituju uzorci vode za napajanje Zivotinja, hrane za zivotinje, fecesa, i to tako
da se u jednoj godini uzorkovanjem obuhvati najmanje jedno gazdinstvo ili domacinstvo u odnosu na
100.000 zaklanih svinja u prethodnoj godini.

Svaka podgrupa grupe A se ispituje svake godine u obimu od najmanje 5% od ukupnog broja
uzoraka koji se uzimaju u svrhu ispitivanja supstanci iz grupe A.

Preostali broj uzoraka koji se odnosi na ispitivanje pojedinih supstanci iz grupe A se rasporeduje
prema iskustvu, odnosno prema postoje¢im podacima o koris¢enju pojedinih supstanci.

Grupa B: 0,03%, i to:

- 30% uzoraka se ispituje na supstance iz grupe Bl
- 30% uzoraka se ispituje na supstance iz grupe B2
- 10% uzoraka se ispituje na supstance iz grupe B3

Preostali broj uzoraka koji se odnosi na ispitivanje pojedinih supstanci iz grupe B odreduje se prema
iskustvu, odnosno prema postoje¢im podacima o koris¢enju pojedinih supstanci.



3. Ovce i koze

Najmanji broj zivotinja koji se svake godine ispituje na rezidue navedene u Prilogu I mora da bude
jednak broju od najmanje 0,05% od ukupnog broja ovaca i koza starijih od tri mjeseca, zaklanih u
prethodnoj godini, i to:

Grupa A: 0,01%

Svaka podgrupa grupe A se ispituje svake godine 1 to u obimu od najmanje 5% od ukupnog broja
uzoraka koji se uzimaju u svrhu ispitivanja supstanci iz grupe A.

Preostali broj uzoraka koji se odnosi na ispitivanje pojedinih supstanci iz grupe A se rasporeduje
prema iskustvu, odnosno prema postoje¢im podacima o korisé¢enju pojedinih supstanci.

Grupa B: 0,04%, 1 to:

- 30% uzoraka se testira na supstance iz grupe B1

- 30% uzoraka se testira na supstance iz grupe B2

- 10% uzoraka se testira na supstance iz grupe B3

Preostali broj uzoraka koji se odnosi na ispitivanje pojedinih supstanci iz grupe B odreduje se prema
iskustvu, odnosno prema postoje¢im podacima o koris¢enju pojedinih supstanci.

4. Konji

Broj uzoraka odreduje nadlezni organ prema procjeni situacije na terenu (sumnja na upotrebu
nedozvoljenih supstanci, drugi nastali problemi).

Zivina (brojleri, nosilje, ¢urke i druga Zivina)

Jedan uzorak zivine se sastoji od jedne ili viSe Zivotinja u zavisnosti od zahtjeva analitickih metoda.

Za svaku kategoriju zivine (brojleri, nosilje, ¢urke 1 druga Zivina) broj uzoraka koji se uzima svake
godine iznosi najmanje 1 uzorak na 200 tona godiSnje proizvodnje (mrtve vage). Kada je godisnja
proizvodnja odredene kategorije zivine veca od 5.000 tona, svaka grupa supstanci se ispituje kod
najmanje 100 uzoraka.

Raspodijela uzoraka se obavlja na sljedec¢i na¢in:
Grupa A: 50% od ukupnog broja uzoraka.
Od navedenog broja se uzima najmanje 1/5 uzoraka na gazdinstvu ili domacinstvu.

Svaka podgrupa grupe A se ispituje svake godine i to u obimu od najmanje 5% od ukupnog broja
uzoraka koji se uzimaju u svrhu ispitivanja supstanci iz grupe A.

Preostali broj uzoraka koji se odnosi na ispitivanje pojedinih supstanci iz grupe A se rasporeduje
prema iskustvu, odnosno prema postoje¢im podacima o koris¢enju pojedinih supstanci.

Grupa B: 50% od ukupnog broja uzoraka, i to:

- 30% uzoraka se ispituje na supstance iz grupe Bl
- 30% uzoraka se ispituje na supstance iz grupe B2
- 10% uzoraka se ispituje na supstance iz grupe B3

Preostali broj uzoraka do 100% koji se odnosi na ispitivanje pojedinih supstanci iz grupe B odreduje
se prema iskustvu, odnosno prema postojec¢im podacima o koris¢enju pojedinih supstanci.



Zivotinje akvakulture
1. Riba sa gazdinstva (uzgajalista)

Uzorak predstavlja jedna ili vise riba, u zavisnosti od veli¢ine ribe i zahtjeva analitickih metoda.
Broj uzoraka koji se godi$nje uzima je najmanje 1 uzorak na 100 tona godi$nje proizvodnje.
Supstanca koja ¢e se ispitivati odreduje se prema ucestalosti primjene te supstance.
Raspodijela uzoraka se obavlja na slijedeci nacin:

Grupa A: jedna tre¢ina od ukupnog broja uzetih uzoraka.

Svi uzorci se uzimaju na gazdinstvu (uzgajalistu), u svim fazama proizvodnje, uklju¢ujucu i uzimanje
uzoraka ribe namijenjene ishrani ljudi, neposredno prije stavljanja u promet.

Grupa B: dvije tre¢ine od ukupnog broja uzetih uzoraka, i to:
- po mogucnosti na gazdinstvu (uzgajalistu) ili ribi spremnoj za stavljanje u promet za ishranu ljudi,

- u objektu za preradu ili na mjestu veleprodaje ili skladistenja ribe, gdje se uzimaju uzorci svjeze ribe,
na nacin da se pri uzimanju uzoraka prikupljaju svi potrebni podaci kako bi u slucaju pozitivnih rezultata
analize moglo da se dokaze porijeklo ribe.

U svim slu¢ajevima uzimanja uzoraka na gazdinstvu (uzgajalistu), isti se uzimaju sa najmanje 10%
ukupno registrovane proizvodne povrsine.

2. Ostale Zivotinje akvakulture

Kada postoje razlozi za sumnju da su primjenjivani veterinarski lijekovi ili hemijski proizvodi na
ostalim zivotinjama akvakulture, ili kada se sumnja na zagadivace okoline, sprovodi se uzorkovanje na
mjestima uzgoja.

Mlijeko
1. Kravlje mlijeko

Uzorkovanje:

Svaki sluzbeni uzorak mlijeka uzima nadlezni organ i to na nacin da se uvijek moze dokazati
gazdinstvo ili domacinstvo sa koga uzorak potice.

Uzorci se uzimaju:

(a) na gazdinstvu ili domacinstvu iz sabirne cisterne;

(b) u mljekari prije nego $to se sabirna cisterna isprazni.
Uzorci se uzimaju samo od sirovog mlijeka.

Koli¢ina uzoraka zavisi od zahtijeva analiticke metode.
Broj uzoraka 1 dinamika uzorkovanja:

Godisnji broj uzoraka iznosi 1 uzorak na 15.000 tona godis$nje proizvodnje mlijeka, s tim da se
godisnje uzme najmanje 300 uzoraka mlijeka, i to tako da se:

(a) 70% uzoraka ispita na prisustvo rezidua veterinarskih lijekova. U ovom slucaju svaki uzorak mora



da bude testiran na najmanje Cetiri razli¢ite supstance iz najmanje tri grupe od grupa A6, B1, B2 (a) 1 B2
(e) Priloga I'";

(b) 15% uzoraka se ispituje na prisustvo rezidua iz grupe B3 Priloga [;

(c) 15% uzoraka se ispituje u skladu sa stanjem na terenu (sumnja na upotrebu nedozvoljenih
supstanci, drugi nastali problemi).

2. Mlijeko drugih vrsta (ovce, koze i kobile)

Broj uzoraka odreduje se u odnosu na obim proizvodnje 1 na utvrdenu problematiku. Mlijeko ovih
vrsta se mora obuhvatiti planom uzorkovanja kao dodatni uzorci u odnosu na uzete uzorke kravljeg
mlijeka.

Jaja
1. Kokosija jaja

Uzorkovanje:

Svaki sluzbeni uzorak uzima nadlezni organ, na nacin da se uvijek moze utvrditi porijeklo jaja
(gazdinstvo ili domacinstvo) sa kojeg jaja poticu.

Uzorci se uzimaju:

(a) na gazdinstvu ili domacinstvu;

(b) na mjestu pakovanja i skladistenja jaja.

Jedan uzorak sadrZi najmanje 12 jaja, u zavisnosti od zahtjeva analiticke metode.
Broj uzoraka 1 u¢estalost uzorkovanja:

Broj uzoraka koji se uzima svake godine iznosi najmanje jedan uzorak na 1000 tona ukupne godi$nje
proizvodnje konzumnih jaja, a najmanji broj uzetih uzoraka je 200.

Uzorci predstavljaju karakteristican odnos svih klasa jaja namijenjenih ishrani ljudi. Najmanje 30%
uzoraka se mora uzeti sa mjesta za pakovanje i skladistenje jaja.

Raspodijela uzoraka:

(a) 70% uzoraka se ispituje na najmanje jednu supstancu iz svake od pojedinih grupa: grupe A6, Bl i
B2 (b) Priloga I;

(b) 30% uzoraka se uzima 1 ispituje prema stanju na terenu, s tim da se neke analize obavljaju i na
ostatke supstanci iz grupe B3 (a) Priloga 1.

2. Jaja drugih vrsta Zivine

Broj uzoraka se odreduje u skladu sa nivoom proizvodnje i1 utvrdenim problemima tokom
proizvodnje.

Jaja ovih vrsta moraju biti obuhvaéena programom uzorkovanja kao dodatni uzorci u odnosu na uzete
uzorke kokosjih jaja.

Meso kuni¢a, meso tovne divljaci i meso divljaci iz slobodne prirode

1. Meso kunica



Uzorkovanje:

Jedan uzorak se sastoji od jedne ili viSe Zivotinja istog proizvodaca, u skladu sa zahtijevima analit¢ke
metode.

Svaki sluzbeni uzorak uzima nadlezni organ, na na¢in da se uvijek moze utvrditi porijeklo uzorka.
Uzorci se uzimaju u zavisnosti od strukture proizvodnje kunica:

(a) na nivou gazdinstva ili domacinstva;

(b) u registrovanoj klanici.

Radi kontrole upotrebe nedozvoljenih supstanci na mjestu drzanja ili uzgoja, moze sa uzeti i odredeni
broj uzoraka vode za napajanje i hrane za kunice.

Broj uzoraka i u€estalost uzorkovanja:

Najmanyji broj ispitivanih sluzbenih uzoraka u jednoj godini iznosi 10 uzoraka na 300 tona godisnje
proizvodnje (mrtve vage). Navedeni broj uzoraka se odnosi na prvih 3000 tona proizvodnje, dok se na
svakih dodatnih 300 tona uzima jedan uzorak.

Raspodjela uzoraka se obavlja na sljede¢i nacin:

Grupa A: 30% od ukupnog broja uzoraka, i to:

- 70% uzoraka se ispituje na supstance iz grupe A6

- 30% uzoraka se ispituje na supstance iz drugih podgrupa grupe A
Grupa B: 70% od ukupnog broja uzoraka, i to:

- 30% uzoraka se ispituje na supstance iz grupe Bl

- 30% uzoraka se ispituje na supstance iz grupe B2

- 10% uzoraka se ispituje na supstance iz grupe B3

Preostali broj uzoraka do 100% se rasporeduje prema stanju na terenu.

2. Tovna divijac¢

Uzorkovanje:
Koli¢ina uzorka zavisi od zahtjeva analitickih metoda.
Uzorci se uzimaju na mjestu prerade divljaci, na nacin da se moZze utvrditi porijeklo divljaci.

Radi kontrole upotrebe nedozvoljenih supstanci na mjestu drzanja ili uzgoja, moze sa uzeti odredeni
broj uzoraka vode za napajanje Zivotinja i hrane za divljac.

Broj uzoraka i u¢estalost uzorkovanja:

Svake godine se uzima najmanje 100 uzoraka.

Raspodijela uzoraka se obavlja na sljede¢i nacin:

Grupa A: 20% od ukupnog broja uzoraka

Najveci broj uzetih uzoraka se ispituje na supstance iz grupa A5 1 A6.
Grupa B: 70% od ukupnog broja uzoraka, o to:

- 30% uzoraka se ispituje na supstance iz grupe Bl

- 30% uzoraka se ispituje na supstance iz grupe B2 a) 1 B2 b)



- 10% uzoraka se ispituje na supstance iz grupe B2 c) 1 B2 e)
- 30% uzoraka se ispituje na supstance iz grupe B3

Preostalih 10% se ispituje u skladu sa stanjem na terenu.

3. Divljac iz slobodne prirode

Uzorkovanje:
Koli¢ina uzorka treba da odgovara zahtjevima analitickih metoda.

Uzorci se uzimaju na mjestu prerade divljaci ili na lovistu, na na¢in da se moZe utvrditi podrucje na
kom je divlja¢ ulovljena.

Broj uzoraka i u€estalost uzorkovanja:
Svake godine se uzima najmanje 100 uzoraka.

Ovi uzorci se analiziraju na rezidue hemijskih elemenata.

Med

Uzorkovanje:
Koli¢ina uzorka zavisi od zahtjeva analitickih metoda.

Uzorci se uzimaju u bilo kojem dijelu lanca proizvodnje meda, na nacin da se moze utvrditi porijeklo
meda.

Broj uzoraka i u¢estalost uzorkovanja:

Broj uzoraka koji se uzima svake godine iznosi najmanje 10 uzoraka na 300 tona godiSnje
proizvodnje za prvih 3000 tona proizvodnje, i jedan uzorak na svakih dodatnih 300 tona.

Raspodjela uzoraka se obavlja na sljedec¢i nacin:
Grupa B1 i grupa B2 ¢): 50% od ukupnog broja uzoraka,
Grupa B3 a), b) i ¢): 40% od ukupnog broja uzoraka

Preostalih 10% se rasporeduje na osnovu iskustva, pri ¢emu se posebno obra¢a paznja na
mikotoksine.

TABELA 1

Odgovarajuce potvrdne metode za organske rezidue 1li
kontaminante



Mjerne Tehnike Supstance iz

"Priloga I"
LCiliGCsa Grupe AiB Jedino poslije on-line ili off-line hromatografskog
spektrometrijom masa razdvajanja
Jedino ako se koriste tehnike skeniranja cjelokupnih
spektara masa ili identifikacione tacke 3 (grupa B) ili 4
(grupa A)
LCiliGCsalR Grupe AiB Specifi¢ni zahtjevi za apsorpciju u IR spektrometriji
spektrometrijom

LC skeniranje DAD Grupa B

Specifi¢ni zahtjevi za apsorpciju u UV spektrometriji

LC fluorescencija Grupa B

Jedino za molekule sa prirodnom fluorescencijom I
molekulima koji fluoresciraju nakon transformacije ili
odvajanja

2-D TLC - skeniranje | Grupa B
UV/VIS

Dvodimenzionalni HPTLC I ko-hromatografija su
obavezni

GC Detekcija Grupa B Jedino ako se koriste dva razli¢ita polariteta
elektronima
LC imunogram Grupa B Jedino u slu¢aju najmanje 2 razli¢ita hromatografska

sistema ili ako je koriS¢en drugi nezavisni metod

LC-UV/VIS (jedna Grupa B
talasna duzina)

Jedino u slu¢aju najmanje 2 razli¢ita hromatografska
sistema ili ako je koristen drugi nezavisni metod

TABELA 2

Odgovarajuce potvrdne metode za hemijske elemente

Tehnike

Mjerni parametri

Diferencijalna pulsna anodna voltametrija

Elektri¢ni signal

Atomska apsorpciona spektrometrija

Plamen

Apsorpciona talasna duzina

Stvaranje hidrida

Apsorpciona talasna duzina

Hladno isparavanje

Apsorpciona talasna duzina

Elektrotermalna atomizacija

Apsorpciona talasna duzina

Spektrometrija atomske emisije

Emisija talasne duzine

Induktivno sjedinjena plazma

Spektrometrija mase

Induktivno sjedinjena plazma




